
C.nr.1461/17

GJYKATA THEMELORE NE PRISHTINE - Departamenti i Pérgjithshém - Divizioni Civil,
gjygtari Ibrahim Maloku, né céshtjen juridike kontestimore té paditéses Kompania e
Sigurimeve “S.1.V” me seli n€ ...”, nr...., té cilén e pérfagéson sipas autorizimit Y.M, zyrtar
ligjor pran paditéses, kundér té paditurit A.H nga ..., me objekt t& kontestit rimburésim i
mjeteve, vlera e kontestit 901.00 €, pas mbajtjes sé€ seancés sé¢ shqyrtimit kryesor me datén
21.01.2025, né prezencén e té autorizuarit té paditéses e né mungesé té paditurit, né té njéjtén
dité mori dhe pérpiloj kété:

AKTGIJYKIM

I. APROVOHET e bazuar kérkesépadia e paditéses Kompania e Sigurimeve S.1.V me seli né ...,
ashtu g¢ DETYROHET i padituri A.H nga ..., qé né emér té rimburésimit té mjeteve pér shkak té
humbjes sé mbulesés sigurese — pa patenté shofer lidhur me démin e shkaktuar né aksidentin e
datés 18.09.2015 né ... dhe té paguara paléve té treta té démtuara, t'ia paguaj paditéses shumén e
pérgjithshme né vleré prej 901.00 € (nénté qindé€ e njé euro), me normén e kamatés ligjore prej
8 % né vit, duke e llogaritur nga dita e ushtrimit té padisé, dt.09.06.2017, e deri né pagesén
definitive, té gjitha kéto né afat prej 15 (pesémbédhjeté) ditésh nga dita e pranimit té aktgjykimit,
nén kércénim té pérmbarimit.

Il. DETYROHET i padituri A.H nga fshati ..., gé paditéses Kompania e Sigurimeve S.I.V me
seli né Prishting, né emér té shpenzimeve té procedurés kontestimore t’ia paguaj shumén prej
20.00 (njézet) Euro, dhe até né afat prej 15 ditésh nga dita e pranimit té kétij aktgjykimi, nén
kércénim té pérmbarimit té detyrueshém.

Arsyetim

Paditésja, prané késaj Gjykate me dt.09.06.2017, ka parashtruar padi kundér té paditurit, me
objekt té kontestit rimbursimin e démit. Né referatin e padisé ndér tjera pretendohet qé me daté
18.09.2015, rreth orés 16:30, n€ rrugén “...”, 1 padituri duke drejtuar automjetin VW Passat me
targa 01-459-GM, proné e A.G., pa poseduar leje té vlefshme pér drejtimin e késaj kategorie té
automjeteve, ka shkaktuar aksident trafiku, dhe si pasoj e saj ka shkaktuar déme materiale né
automjetin VW Golf, me targa 01-211-CP, proné e Autoshkollés “Toli”, si dhe nga ky aksident
Iéndime trupore kané pésuar Xh.D. dhe F.l.. Ka shtuar se automjeti, shkaktar i aksidentit né

momentin e ndodhjes sé aksidentit ka gené e siguruar tek paditésja. Tutje ka theksuar se mbi
bazén e sigurimit té detyrueshém té autopérgjegjésisé, pér démet e shkaktuara paléve té treta nga
pérdorimi i mjeteve motorike, paditésja palés sé treté té démtuar i ka kompensuar démtin material
gé iu éshté shkaktuar né automjetin VW Golf me targa 01-211 — CP, gjegjésisht té servisuar tek
sérvisi i autorizuar “Te Baci”, né shumén prej 172.00 Euro, si dhe pér démin material dhe jo
material pér 1éndime trupore gé i kané pésuar Xh.D né shumén prej 529.00 Euro dhe F.I. né
shumén prej 200.00 Euro, apo gjithsej shumén prej 901.00 Euro. Po ashtu ka theksuar se
meqgenése paditési ka drejtuar automjetin pa poseduar leje té vlefshme, i njéjti e ka humbur
mbulesén siguruese. Nga kéto arsye ka kérkuar gé té detyrohet i padituri gé pér shkak té humbjes
sé mbulesés siguruese — pa patenté shofer t’ia paguaj paditéses shumén prej 901.00 Euro, né
emér té shuméss sé paguar pér kompensimin e démit paléve té treta t€ démtuara, té gjitha kéto
me kamaté ligjore duke filluar nga dita e pagésés sé démit si dhe shpenzimet e procedurés
kontestimore.

| autorizuari i paditéses gjaté seancés pérgatitore — shqyrtimit kryesor dhe fjalés pérfundimtare
ka deklaruar se mbetet né térési prané padisé dhe kérkesés se saj, duke theksuar se i padituri, mé
daté 08.09.2015, shkaktoi aksident trafiku me déme materiale dhe jo materiale, duke pérfshiré
Iéndime trupore. Palét e treta, pérmes procedurés administrative, kishin paragitur kérkesé pér
kompensim démi tek paditésja. Sipas ligjit dhe rregullativave né fugi, si kompani sigurimi kané
kompensuar démet si vijon: 901 euro pér démin material né automjetin Golf me targat 01-211-
CP dhe démet pér Iéndimet trupore té Xh.D dhe F.l. Duke gené se i padituri né datén e aksidentit
ishte pa patenté shofer, sipas raportit zyrtar té policisé, pas kompensimit té paléve té treta kané
fituar té drejtén ligjore pér té& kérkuar rimbursimin e mjeteve, bazuar né Ligjin e Sigurimit té
Detyrueshém nga Auto-Pérgjegjésia, Neni 14. Andaj, ka kérkuar nga gjykata gé me aktgjykim
té aprovojé né térési kérkesépadiné e paditése si té bazuar dhe té detyrohet i padituri se pér shkak
té€ humbjes t€ mbules€s siguruese pa patenté shofer paditéses t’ia paguaj shumén prej 901.00
euro né emér té pagesés sé shumés paléve té treta duke llogaritur kamatén ligjore nga dita e
pagese sé demit, si dhe shpenzimet e procedurés dhe até pér taksé pér padi 20 euro, té gjitha kéto
né afat prej 15 ditésh nga dita e plotfugishmérisé sé aktgjykimit.

Gjykata pérmes aktvendimit procedural C.nr.1461/17, té datés 11.06.2024, né mbéshtetje té
dispozités nga neni 394 té LPK-sé, padiné me té gjitha shkresat e bashkangjitura ia ka dérguar
té paditurit, né ményré gé t'i ofrohet mundésia e paraqitjes sé pérgjigjes né padi brenda afatit prej
15 ditésh, né kuptim té dispozités nga neni 395 par.1 té LPK-sé. Nga shkresat e 1éndés rezulton
gé i padituri Aktvendimin e lartcekur e ka pranuar me daté 26.06.2024, mirépo nuk ka parashtruar
pérgjigje né padi brenda afatit té paraparé ligjor.

| padituri A.H ka gené i ftuar edhe pér seancén e datés 21.01.2025, ku ftesén pér kété seancé e
ka pranuar me datén 19.11.2024, kurse mungesén nuk e ka arsyetuar. Né prani té kétyre
rrethanave duke vepruar sipas propozimit té té autorizuarit té paditéses, Gjykata konform nenit
423 par.4 té LPK-sé, seancén e shqyrtimit pérgatitor dhe kryesor e ka mbajtur né mungesé té
palés sé paditur.

Me qéllim té vértetimit té ploté té gjendjes faktike, Gjykata ka béré administrimin e provave
materiale né shkresat e léndés, dhe até: Raporti i aksidentit me nr. rastit 2015-AR-2329
dt.18.09.2015, Skica e vendit té ngjarjes me nr.rastit 2015-AR-2329 dt.18.09.2015, kallézim
penal me té nr.rastit 2015-AR-2329, dt.02.10.2015, konfirmimi i sigurimit dt.04.01.2017 léshuar
nga e paditura né emér té A.G., deklarata pér pranimin e automjetit nga riparimi dt.16.01.2017 e
dhéné nga Xh.D, urdhér pagesa e démit TPL materiale dt.27.01.2017 léshuar nga e paditura,
transaksioni bankar dt.27.01.2017, akt marréveshja pér pranimin e vlerés sé démit material dhe
jo material nr.1900/12/2015, dt.29.01.2016, urdhér pagesa e démit TPL shéndetésore
dt.04.02.2016 léshuar nga e paditura, transaksioni bankar dt.05.02.2016, akt marréveshja pér
pranimin e vlerés sé démit material dhe jo material nr.192/02/2016 dt.23.02.2016, urdhér pagesa
démi TPL shéndetésore dt.26.02.2016 léshuar nga e paditura, si dhe transaksioni bankar
dt.26.02.2016.

Pasi qé Gjykata béri vlerésimin e secilés prové veg e veg dhe té gjitha sé bashku, mbéshtetur né
nenin 8 té LPK-sg, arriti né pérfundim se né kété c¢éshtje juridike duhet té vendoset si né
dispozitiv té kétij aktgjykimi.

Nga raporti i aksidentit, numér rastit 2015-AR-2329, i pérpiluar me datés 18.09.2015, si dhe
skica e vendinit té ngjarjes me numér té rastit dhe daté té njéjté, vértetohet fakti se né datén e
lartécekur, rreth orés 16:30, ka ndodhur aksident 1 komunikacionit né rrugén “Déshmorét e
Kombit” né Prishtiné, deri te i cili aksident kishte ardhur kur vetura A dhe B kané gené duke
lévizur nga drejtimi Rrethi i Flamurit né rrugén Déshmorét e Kombit né drejtim té udhékryqit
tek Posta kryesore, ku vetua A ka gené duke lévizur né shiritin e djathté té rrugés, kurse vetura
B né shiritin e mjaté té rrugés dhe me té arritur né vendkalimin e kémbésoréve afér Albi Marketit,
vetura A ndérmerr veprim pa u bindur miré se i pengon té tjerét ashtu gé bén ndérrimin nga shiriti
djathté né té majté dhe né ato momente me pjesén e pérparme té krahut té€ majté e godet veturén
B, né pjesén e pérparme né krahun e djathté dhe me kété rast shkaktohen déme materiale dhe jo
materiale, e po asht né kété raport policor si palé té démtuara jané evidentuar Xh.D. dhe F.1..

Nga kallézimi penal me numér té rastit 2015-AR-2329, i datés 02.10.2015, vértetohet se Policia
e Kosovés — Drejtoria Rajonale e Policisé — Njésia Rajonale e Komunikacionit rrugor, kishte
ngritur kallézim penal kétu ndaj té paditurit A.H., pér shkak té veprés penale Rrezikim i trafikut
publik nga neni 378 par.1 té KPRK-sé, ndér té tjera tek té dhénat personale té té paditurit éshté
dhéné konstatimit se i njéjti nuk posedonte patent shofer.

Nga konfirimi i sigurimit i Iéshuar nga e paditura i datés 04.01.2017, vértetohet se qytetarja A.G.,

disponon me mjetin “Passat VW, té siguruar né Kompanin e Sigurimeve “Sigma”, me numér
té policés 0005276950, dhe até duke filluar nga data 10.11.2014 e deri me datén 10.11.2015.

Nga deklarata pér pranimin e automjetit nga riparimi e dhéné nga qytetari Xh.D., vértetohet se i
njéjti si pronar i automjetit Golf V, me targa té regjistrimit 01-211-CP, ka pranuar automjetin né
fjalé nga riparimi dhe ka gené i kénaqur me cilésiné e riparimit té automjetit té béré tek
autoserviti “Te Baci”.

Nga urdhér pagese démi T.P.L. Materiale e datés 27.01.2017, vértetohet se e paditura tek
autoservisi “Te Baci”, kishte urdhéruar pagesén e shumés prej 172 Euro x TVSH gjithsej shumén
prej 202.96 euro, lidhur me mbulimin e pérgjegjésisé sé té siguruarit A.G. Ndérsa nga
transaksioni bankar, vértetohet se me datén 17.01.2017, paditésja ka béré pagesén né shumén
prej 202.96 Euro.

Nga aktmarréveshja pér pranimin e vlerés sé démit material dhe jo material nr.1900/12/2015, e
datés 29.01.2016, vértetohet se paditésja kishte arritur marréveshje pér kompensimin e palés sé
démtuar Xh.D. dhe até 350.00 Euro pér déme dhe 179.00 Euro lidhur me shpenzimet e
procedurés apo gjithsej shumén prej 529.00 Euro. Kurse nga urdhér pagese démi T.P.L.
Shéndetésore e datés 04.02.2016, vértetohet se e paditura tek i autorizuari i palés Xh., av.A.K.,
kishte urdhéruar pagesén e shumés prej 529.00 Euro, lidhur me mbulimin e pérgjegjésisé sé té
siguruarit A.G.. Ndérsa nga transaksioni bankar, vértetohet se me datén 05.02.2016, paditésja ka
béré pagesén e shumés né fjalé.

Nga aktmarréveshja pér pranimin e vlerés sé démit material dhe jo material nr.192/02/2016, e
datés 23.02.2016, vértetohet se paditésja kishte arritur marréveshje pér kompensimin e palés sé
démtuar F.I. dhe até 200.00 Euro pér déme. Kurse nga urdhér pagese démi T.P.L. Shéndetésore
e datés 26.02.2016, vértetohet se e paditura tek i autorizuari i palés F.I., kishte urdhéruar pagesén
e shumés prej 200.00 Euro, lidhur me mbulimin e pérgjegjésisé sé té siguruarit A. G. Ndérsa nga
transaksioni bankar, vértetohet se me datén 26.02.2016, paditésja ka béré pagesén e shumés né
fjalé.

Né funksion té vlerésimit té bazés ligjore té mbéshtetjes sé kérkesépadisé, marré parasysh
periudhén dhe natyrén e raportit né mes té paléve ndérgjygése, Gjykata vleréson se fillimisht
duhet t’i referohemi Ligjit Nr.04/L-018 pér Sigurimin e Detyrueshém nga Auto pérgjegjésia (tani
e tutje LSDA), i publikuar né Gazetén Zyrtare té€ Republikés sé Kosovés me daté 23.06.2011 dhe
i shpallur me Dekretin Presidencial té datés 05.07.2011. Dispozita nga neni 1 par.1, e cila i
referohet fushéveprimit té ligjit pércakton qé: “Ky ligj rregullon sigurimin nga autopérgjegjésia
pér démet e shkaktuara paléve té treta, qé me kété ligj pércaktohet si sigurim i detyrueshém”.
Né anén tjetér, dispozita e nenit 14 té té njéjtit ligj, e cila i referohet humbjes sé mbulesés
siguruese, né paragrafin 1, nén paragrafin 1.2 pércakton qé: “l siguruari e humbé mbulesén
siguruese, kur: drejtuesi nuk ka leje té vlefshme dhe adekuate pér drejtim té mjetit motorik,
pérvec rasteve té pérdorimit té mjetit motorik gjaté mésimeve té drejtimit té mjetit nga kandidati,
sipas té gjitha rregullave té pércaktuara pér procesin e mésimit.”. Tutje, paragrafi 2 i késaj
dispozite pércakton gé: "Humbja e té drejtave nga sigurimi, si¢ pércaktohen me dispozitat e
paragrafit 1. nén-paragrafét 1.1 deri 1.5, té kétij neni, nuk éshté me ndikim né té drejtén e palés
sé treté né démshpérblim™, ndérsa paragrafi 3 pércakton: "Siguruesi pas pérmbushjes sé detyrimit
nga ky nen dhe paragrafi 3. i nenit 9 té kétij ligji, ka té drejté té kérkojé rimbursim né proceduré
regresi ndaj personit pérgjegjés pér démshpérblimin e paguar, edhe pse personi nuk kishte
mbulesé siguruese”.

Gjykata po ashtu iu referua Ligjit Nr.04/L-077 pér Marrédhéniet e Detyrimeve, té publikuar né
Gazetén Zyrtare té Republikés sé Kosovés me dt.10.05.2012, i cili ligj ka hyré né fugi 6 muaj

pas datés sé publikimit. Dispozita e nenit 960 par.1 e kétij ligji, e cila flet pér kalimin e té drejtave
té siguruarit ndaj personit pérgjegjés pér siguruesin (subrogimin), pércakton gé: “Me pagimin e
shpérblimit nga sigurimi kalojné né siguruesin né bazé té ligjit deri né shumén e shpérblimit té
paguar té gjitha té drejtat e té siguruarit kundrejt té gjithé personave, té cilét mbi ¢farédo baze
jané pérgjegjés pér demin.”

Mbi bazén e té gjitha provave té administruara né kété céshtje juridike, pér Gjykatén fillimisht u
vértetua pa médyshje fakti se automjeti me té cilin ishte shkaktuar aksidenti i komunikacionit, i
markés “VW Passat”, me targa té regjistrimit 01-459-GM, ishte i siguruar tek kétu paditésja sipas
policés Nr.0005276950, me afat té skadimit deri me daté 10.11.2015. Automjeti né fjalé né
momentin e aksidentit ka gené duke u drejtuar nga kétu i padituri A. H., i cili né momentin e
aksidentit éshté konstatuar se nuk posedon leje té viefshme pér drejtim té automjetit. Konstatimet
e tilla jané dhéné né kallézimin penal me numér té rastit 2015-AR-2329, té datés 02.10.2015 i
pérpiluar nga Zyrtari Policor B.M.#7969 gjegjésisht tek té dhénat personale té kétu té paditurit
ipet konstatimi “nuk posedon patent shofer”’, ndérsa té gjeturat nga ky kallézim penal, Gjykata
I merr si té mirégena pér faktin se nuk jané kontestuar nga asnjéra prej paléve, e né referim té
dispozités sé nenit 329 par.1 té LPK-sé, e cila pércakton gé: “Shkresa té cilén e ka hartuar né
formén e caktuar organi shtetéror brenda kufijve té kompetencés sé vet, si dhe shkresa té cilén
né formé té tillé e ka hartuar ndérmarrja apo organizata tjetér né ushtrimin e autorizimeve
publike gé i jané besuar me ligj (dokumenti publik), provon saktésiné e asaj gé konfirmohet apo

caktohet né té.”.

Njé rrethané e tillé prodhon pér pasojé humbjen e mbulesés siguruese, né kuptim té dispozités
nga neni 14 par.1, nén-par 1.2 té LSDA-sé. Megjithaté, rrethana e lartcekur, né kuptim té par. 2
té nenit 14 té LSDA-sé, nuk ndikon né té drejtén e paléve té treta pér té realizuar démshpérblim.
Referuar késaj dispozite, sipas kérkesés sé paléve té démtuara, paditésja rezulton gé e ka
shpérblyer démin i cili ka rrjedhur nga aksidenti i datés 18.09.2015, veprim Ky i cili éshté
materializuar pérmes urdhér pagesés sé démit TPL materiale dt.27.01.2017 léshuar nga e
paditura, transaksioni bankar dt.27.01.2017, akt marréveshja pér pranimin e vlerés sé démit
material dhe jo material nr.1900/12/2015, dt.29.01.2016, urdhér pagesa e démit TPL
shéndetésore dt.04.02.2016 léshuar nga e paditura, transaksioni bankar dt.05.02.2016, akt
marréveshja pér pranimin e vlerés sé démit material dhe jo material nr.192/02/2016
dt.23.02.2016, urdhér pagesa démi TPL shéndetésore dt.26.02.2016 Iéshuar nga e paditura, si
dhe transaksioni bankar dt.26.02.2016.

Me rastin e pérmbushjes sé njé detyrimi té tillé, palés paditése i ka lindur e drejta qé né kuptim
té paragrafit 3 t€ nenit 14 té LSDA-sé, respektivisht nenit 960 par.1 té LMD-sé, té kérkojé
rimbursim né proceduré té regresit ndaj personit pérgjegjés pér démshpérblimin e paguar, né
rastin konkret ndaj palés sé paditur. Né prani té kétyre rrethanave Gjykata vleréson se paditésja
éshté legjitimuar qé té kérkojé pérmbushjen e detyrimit pérmes rrugéve gjyqésore, respektivisht
éshté krijuar marrdhénia e detyrimit mes paléve ndérgjygése, né kuptim té dispozités nga neni
245 té LMD-sé, ku parashihet gé: “Kreditori né marrédhénien e detyrimit ka té drejté qé prej
debitorit té kérkojé pérmbushjen e detyrimit, ndérsa debitori ka pér detyré ta pérmbushé até
me ndérgjegje dhe né térési né pérputhje me pérmbajtjen e ¢j”. Nga kéto arsye éshté

vendosur sikurse né pikén | té dispozitivit té kétij aktgjykimi.

Gjykata né pikén I té dispozitivit té kétij aktgjykimi vendosi edhe lidhur me kérkesén akcesore,
duke e detyruar té paditurin gé shumén e gjykuar nga pika | e dispozitivit té kétij Aktgjykimi,
t'ia paguajépaditéses sé bashku me normén e kamatés ligjore prej 8 % né vit, e cila pér do té
llogaritet nga data e paraqgitjes sé padisé, daté 09.06.2017, e deri né pérmbushjen definitive. Njé
vendosje e tillé gjen mbéshtetjené dispozitén nga neni 382 té LMD-sg, e cila parasheh gé:
"Debitori gé vonon né pérmbushjen e detyrimit né té holla debiton, pérpos borxhit kryesor, edhe
kamatén. Lartésia e kamatévonesés éshtéteté pérgind (8%) né vit, pérvec nése parashihet
ndryshe me ligj té vecanté”. Gjykata me rastin e pércaktimit té periudhés kohore nga e cila fillon
té rrjedhé kamata iu referua Mendimit Juridik t& Gjykatés Supreme té Republikés sé Kosoveés,
Nr.265/2020, té dt.02.12.2020.

Vendimin lidhur me shpenzimet e procedurés kontestimore, nga pika Il té dispozitivit té kétij
aktgjykimi, Gjykata e mbéshteti né dispozitén nga neni 452 par.1, 454 par.1 lidhur me nenin 463
par.1 LPK-sé, duke e obliguar té paditurin qé palés paditése t’ia kompensojé shumén e térésishme
té shpenzimeve té nevojshme né kété proceduré, né vleré té pérgjithshme prej 20.00 Euro, dhe
até: né emér té taksés gjyqésore pér padi.

Mbi bazén e té lartcekurave, né mbéshtetje té dispozités sé nenit 150, lidhur me nenet 142 dhe
160 té LPK- sé&, Gjykata vendosi si né dispozitiv té kétij Aktgjykimi.

GJYKATA THEMELORE NE PRISHTINE
- Departamenti i Pérgjithshém - Divizioni Civil -
C.nr.1461/17, daté 21.01.2025

Gjyqtari,
Ibrahim Maloku

KESHILLE JURIDIKE: Kundér kétij aktgjykimi, palét e pakénaqura kané té drejtén e ankesés
né afat prej 15 (pesémbédhjeté) ditésh nga dita e pranimit té té njejtit. Ankesa i drejtohet Gjykatés
sé Apelit té Kosoveés, pérmes késaj gjykate.

